
GOUVÈNÈ CUOMO ANONSE PWOPOZISYON POU OGMANTE AKSÈ TRETMAN 

VIH POU ADOLESAN YO 
Pwopozisyon an se etap enpòtan pou retire obstak a tretman VIH, anpeche 

envfeksyon epi sove lavi 
 

Lwa ta devlope sou pwogrè nan direksyon pou mete fen nan epidemi SIDA nan 
New York nan fen 2020 

 

 

Gouvènè Andrew M. Cuomo jodia te anonse yon pwopozisyon, kap entwodui nan 
sesyon lejislativ la, sa kap pèmèt adolesan yo ki gen VIH resevwa tretman san yo pa 
chèche konsantman paran. Daprè lwa eta, minè yo jeneralman pa ka bay konsantman 
pou swen medikal. Yo te fè yon eksepsyon plizyè deseni de sa pou tretman maladi yo ki 
transmèt seksyèlman, men VIH pat liste akoz de mank tretman adekwat ak rezilta ki 
souvan katastwofik. Tretman medikal yo te senplifye epi amelyore anpil pandan letan. 
Anplis, neglijans pou tretman ka kondwi a konsekans sante grav. Pwopozisyon 
Gouvènè a ajoute VIH nan lis eksepsyon yo nan fason pou ogmante tretman pou minè 
yo ki kapab afekte avèk VIH – anpeche enfeksyon e finalman sove lavi. 
 

“Nou pa ta dwe kite stigma oswa sikonstans pèsonèl anpeche yon moun ki gen VIH pou 
pa resevwa sipò,” te deklare Gouvènè Cuomo. “Pwopoziyon sa ap ede asire ke 
adolesan yo kap viv avèk VIH gen aksè a tretman yo bezwen, e li make yon lòt etap 
enpòtan nan efò nou pou mete fen nan epidemi an. Mwen fyè pou m kanpe avèk 
popilasyon vilnerab sa, e mwen ankouraje lejislati a pou rejwenn mwen pou pase 
pwopozisyon sa ane sa.” 
 

Nan jou anvan yo, VIH te konsidere tankou yon santans lanmò e se te yon maladi ki te 
difisil pou trete. Tretman pat aksesib, chè ak di. Anplis, te gen anpil konsekans sante 
kolateral enpòtan ki asosye avèk tretman VIH. Jodia, VIH pa yon santans lanmò e 
kounye a tretman senplifye e anfèt li ka fèt nan yon klinik doktè premye swen. Men, pi 
enpòtan, si yo neglije pou trete l sa ka kondwi a konsekans sante grav ki souvan pa ka 
ranvèse– sa ki gen ladan pwogresyon maladi a, ansanm avèk ogmantasyon 
transmisyon viris la a lòt moun. Nan 2013, te genyen 141 nouvo dyagnostik ka VIH nan 
Eta New York pami yo moun ki gen laj 13 a 19 ane, e 951 moun nan laj gwoup sa ap viv 
avèk viris la. 
 

Chanjman sa yo ki te pwopoze ap fè li vin pi fasil pou jèn HIV- pozitif yo– ki gen 
pousantaj fèb sipresyon nan eta – jwenn aksè enpòtan a tretman kap ede diminye viris 
la, pèmèt yo viv pi long ak vi ki ansante.   Na 2013, sèlman 48% nan moun ki VIH pozitif 

ki gen laj 13 a 24 ane te siprime viralman, konpare a pousantaj anjeneral nan tout eta a 
63%. 
 

Lwa ki pwopoze a egalman gen ladan abilite pou sèvis prevansyon VIH pou minè yo. 
Sa a enpòtan kòm nouvo apwòch ki otman efikas ap vin disponib, tankou Pre-
Ekspozisyon Pwofilaksi, oswa PrEP, ki se yon konprime yon fwa pa jou ki pwoteje moun 
yo kont enfeksyon VIH. Pou jèn yo ki angaje nan konpòtman seksyèl ki gen risk elve ak 
eksperyans enfeksyon STD repte, PrEP ka vini yon zouti prevansyon enpòtan ki pa 
aktyèlman disponib pou yo san konsantman paran. 
 

Pwopozisyon Gouvènè a konplete règleman eta ki te adopte-pa twò lontan de sa ki 
entèdi diskriminasyon ak asèlman kont moun trans-seksyèl yo, epi rekonèt stigman ke 
anpil ladan yo ap andire lè yo dyagnostike avèk VIH. Adolesan yo an patikilye ki vin 
enfekte avèk VIH ka ezite pou pale avèk paran yo sou sante seksyèl yo. Pèmèt tretman 
ak prevansyon VIH san konsantman paran ap ede tou adolesan yo ki separe de paran 
yo. 
 

Dr. David Rosenthal, Direktè pou Center for Young Adult, Adolescent ak Pediatric 
HIV nan Northwell Health nan Great Neck te deklare: “Li mete m nan yon sitiyasyon 
difisil lè mwen jwenn yon jèn 14 ane ki gen VIH. Mwen ka teste pasyan an, mwen ka di 
yo ke yo gen VIH e ke mwen gen medikaman ki ka trete yo efikasman, men mwen pa 
ka fè sa sof si mwen di paran yo sa. Nou bezwen reyalize ke tretman VIH ta dwe gen 
menm nivo pwoteksyon pou minè yo, menm jan avèk lòt maladi yo ki transmèt 
seksyèlman.” 
 

Dr. Donna Futterman, Pwofesè Direktè Klinik Pedyatrik, Adolesan Pwogram SIDA 
nan Lopital Timoun nan Montefiore Medical Center nan Bronx te deklare: “Antanke 
yon pedyat ak Direktè Pwogram SIDA adolesan nan Montefiore Medical Center, yon 
pwogram ki te bay swen pou plis pase 650 jèn ki gen VIH+ depi 1989, mwen aplodi 
lidèchip reflechi Gouvènè Cuomo ak DOH ap bay lè yo mande epi mete fen nan lwa ki 
anpeche jèn minè yo pa ka gen konsantman pou tretman VIH ak medikaman 
prevansyon. Jèn yo deja ka bay konsantman pou lòt maladi sante seksyèl tankou STD 
yo ak kontwòl nesans e aksè a tretman VIH pa ta dwe diferan.” 
 

Sou lidèchip Gouvènè a, Eta New York te fè gwo pwogrè nan bi objektif Gouvènè a pou 
mete fen nan SIDA nan ane 2020. Yo pat anrejistre okenn nouvo transmisyon VIH 
manman-ak-pitit depi Out 2014, premye fwa ke yo pat anrejistre okenn nouvo ka sou 
yon peryòd plis pase douz mwa depi deklanchman epidemi SIDA. Anplis, Eta New York 
te gen rekonesans kòm yon lidè nasyonal nan efò pou ogmante disponibilite pou PrEP. 
Depi jen 2014, te gen plis pase yon 400 pousan ogmantasyon nan itilizasyon PrEP 
pami lòt enskri Medicaid yo. 
 

Nan otòn sa, Gouvènè a angaje $200 milyon nan nouvo finansman sou plizyè ane nan 
bi pou efò VIH/SIDA, sa ki anplis de $2.5 milya nan finansman piblik ke eta mande 
aktyèlman nan bi pou adrese maladi a. 

Anplis de plizyè milya dola Eta mande nan efò VIH/SIDA, Eta New York ap fè 
finansman anplis ak angajman pwogramatik pou asire ke Eta New York mete fen nan 
SIDA nan 2020, enkli:  

1. Asire ke tout Nouyòkè yo gen aksè a sèvis tès VIH; 
2. Kontinye elaji aksè a PrEP pou sila yo ki gen pousantaj ki pi elve pou 
enfeksyon VIH; e 
3. Travay nan sistèm swen an pou idantifye moun ki gen enfeksyon-VIH ki pa 
siprime viralman epi ba yo asistans anplis. 

